
বিবিধঃ পঞ্চকোটস্য রাজশ্রী




কোথায় সে রাজলক্ষ্মী, যার স্বর্ণ-জ্যোতি

উজ্জ্বলিত মুখ তব? যথা অস্তাচলে

দিনান্তে ভানুর কান্তি। তেয়াগি তোমায়

গিয়াছেন দূরে দেবী, তেঁই হে! এ স্থলে,

মনোদুঃখে মৌন ভাব তোমার; কে পারে

বুঝিতে, কি শোকানল ও হৃদয়ে জ্বলে?

মণিহারা ফণী তুমি রয়েছ আঁধারে।








পঞ্চকোটস্য রাজশ্রী





হেরিনু রমারে আমি নিশার স্বপনে;

হাঁটু গাড়ি হাতী দুটি শুঁড়ে শুঁড়ে ধরে—

পদ্মাসন উজলিত শতরত্ন-করে,

তুই মেঘরাশি-মাঝে, শোভিছে অম্বরে,

রবির পরিধি যেন। রূপের কিরণে

আলো করি দশ দিশ; হেরিনু নয়নে,

সে কমলাসন-মাঝে ভুলাতে শঙ্করে

রাজরাজেশ্বরী, যেন কৈলাস-সদনে।

কহিলা বাগ্দেবী দাসে (জননী যেমতি

অবোধ শিশুরে দীক্ষা দেন প্রেমাদরে),

“বিবিধ আছিল পুণ্য তোর জন্মান্তরে,

তেঁই দেখা দিলা তোরে আজি হৈমবতী

যেরূপে করেন বাস চির রাজ-ঘরে

পঞ্চকোট;-পঞ্চকোট—ওই গিরিপতি।”

